
GOUVÈNÈ CUOMO ANONSE FINISMAN PWOJÈ AMELYORASYON 
ENFRASTRIKTI 66.4 MILYON DOLA K AP FÈT SOU THRUWAY ETA NEW YORK 

LA NAN KONTE ERIE  
  

Yo te Fini Pwojè a Atan epi yo te Respekte Bidjè a  
  

Pwojè a gen ladan Rekonstriksyon Wout, Reyabilitasyon Pon ak Amelyorasyon 
Sekirite sou I-90  

  
  
Jodi a, Gouvènè Andrew M. Cuomo te anonse finisman yon pwojè amelyorasyon 
enfrastrikti ki koute 66.4 milyon dola k ap fèt sou Thruway Eta New York la (I-90) nan 
Konte Erie ant sòti 54 la (West Seneca-East Aurora- NY Route 400 ak NY Route 16) 
ak Baryè Peyaj Lackawanna yo. Yo te fini travay la atan epi yo te respekte bidjè a. 
Pwojè a te kòmanse an Avril 2018 epi li te gen ladan rekonstriksyon ak reyabilitasyon 
prèske 29 kilomèt liy sikilasyon sou youn nan seksyon ki pi frekante sou Thruway a ki 
pote plis pase 130,000 otomobilis chak jou. Yo te fè anpil amelyorasyon sekirite, ki gen 
ladan novo pano sispandi, nouvo ray gidaj ak amelyorasyon glisyè yo ak plis makaj 
sou chose yo.  
  
"Enfrastrikti transpò fyab ki djanm se kle pou estimile devlopman ekonomik, touris ak 
vwayaj nan eta nou an", Gouvènè Cuomo te deklare. "Amelyorasyon sa yo p ap 
sèlman ranfòse sekirite pou otomobilis yo, y ap ogmante aksè a kominote yo ak biznis 
lokal yo epi ede vanse ekonomi Rejyon Lwès New York la."  
  
"Nou pran angajman pou n envesti nan pwojè pou modènize enfrastrikti transpò nou 
an", Gouvènè Adjwen Kathy Hochul te deklare. "Finisman gwo pwojè sa a pou 
modènize kèk seksyon Thruway a nan Konte Erie te reyabilite youn nan zòn ki pi 
frekante sou otowout la pou soulaje blokis epi amelyore sekirite piblik nan Rejyon Lwès 
New York."  
  
Yo te swa reyabilite oswa ranplase senk pon nan kad pwojè a. Pon Thruway yo gen 
pami yo:  

• Seneca Street (bòn kilometrik 428.37) - Rekonstriksyon konplè ki gen ladan 
yon nouvo platfòm pon.  

• Cazenovia Creek (bòn kilometrik 428.56) - Reparasyon asye ak jwenti yo ak 
yon nouvo sifas woulman.  

• Potters Road (bòn kilometrik 428.84) - Rekonstriksyon konplè ki gen ladan 
yon nouvo platfòm pon.  

• Smokes Creek (bòn kilometrik 429.78) - Reparasyon asye, nouvo palye ak 
nouvo platfòm estriktirèl.  



 

 

• Pon Norfolk Southern Railroad (bòn kilometrik 430.05) - Yo te ranplase pon 
an pandan yo te redui estrikti a soti senk trave vin yon pon de (2) trave, sa k ap 
amelyore trajè yo  

  
Oakgrove Construction of Elma, NY te fè konstriksyon an.  
  
Depi 2013, Otorite Thruway a te envesti 475 milyon dola nan pwojè enfrastrikti nan 
Rejyon Lwès New York la.  
  
Direktè Egzekitif Otorite Thruway lan Matthew J. Driscoll te deklare, "Lè nou 
reyenvesti lajan peyaj yo nan enfrastrikti wout nou yo, sa ap ranfòse sekirite epi 
amelyore kapasite pou kondui pou anpil milye otomobilis k ap vwayaje sou Thruway a 
chak jou. Pwojè sa se youn pami anpil lòt pwojè ki demontre angajman Gouvènè 
Cuomo pran pou l envesti nan Eta New York".  
  
Senatè Patrick Gallivan te deklare, "Li enpòtan anpil pou n mentni wout ak pon ki 
fyab pou favorize sekirite piblik ak ekonomi nou an. Nou tout depann de enfrastrikti nou 
yo pou n al nan travay, lekòl ak lòt destinasyon yo. Anpil milye otomobilis itilize 
seksyon trè frekante sa a sou Thruway a chak jou epi li jwe yon wòl vital nan komès ak 
devlopman ekonomik. Mwen kontan pou m wè yo fini pwojè sa a atan epi yo respekte 
bidjè a".  
  
Senatè Tim Kennedy, Prezidan Komite Transpò Sena a (Senate Transportation 
Committee), te deklare, "Pou n ka ranfòse enfrastrikti nou yo toupatou nan eta a, New 
York bezwen envesti nan pwojè ki mete kwasans ekonomik, efikasite ak sekirite ak 
aksesibilite alontèm kòm priyorite. Pwojè sa a se yon egzanp ki montre menm kalite 
envestisman sa a, epi mwen kontan pou m wè Thruway te konplete amelyorasyon sa 
yo atan avèk sousi pou sekirite Nouyòkè yo nan lespri yo".  
  
Manm Asanble Pat Burke te di, "Mwen menm ak elektè mwen yo, nou rekonesan 
paske travay la fini epi kounye a n ap gen yon pakou ale retou nan travay nou ki pi 
rapid. Mwen kontan paske yo te fini travay la atan epi yo te respekte bidjè a. New York 
kontinye mete sekirite ak byennèt sitwayen li yo kòm priyorite lè l envesti nan 
enfrastrikti l yo".  
  
Chèf Egzekitif Konte Erie a, Mark Poloncarz te deklare, "Amelyorasyon ki fèt nan 
Thruway a toupre Route 400 ak baryè peyaj Lackawanna yo te rann pakou a pi pezib 
epi gen mwens blokis pou anpil milye otomobilis ki vwayaje pakou sa a chak jou. Yo te 
fini pwojè sa a atan epi yo te respekte bidjè a, epi se yon envestisman plis pase 66 
milyon dola ke vwayajè yo pral apresye chak jou".  

